
སས་་གནསགནས།། ཅངཅང་་སུའུསུའུ་་ལམལམ་་སྒོསྒོ་་རྟགསརྟགས་་1919 ཁཁ་་པརཔར་་ཨངཨང་་གྲངསགྲངས།། 63200596320059 འདིའདི་་གག་་ཚགསཚགས་་པརཔར་་ཁངཁང་་གིགི་་པརཔར་་འདེབསའདེབས་་བཟོབཟོ་་གྲྭགྲྭ་་ནསནས་་པརཔར་་འདེབསའདེབས་་བྱསབྱས།།

གལ་ཆེའི་གསར་འགྱུར།4 རེས་གཟའ་ལྷག་པ།
2024ལོའི་ཟླ་2ཚེས་28པར་ངོས་འདིའི་འགན་འཁུར་རྩོམ་སྒྲིག་པ། བུ་ཆུང་།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། རང་གྲོང་གི་གྲོང་
ཁྱེར་དང་གྲོང་གསེབ་ཀྱི་ཁོར་ཡུག་ཕྱོགས་བསྡུས་
བཅོས་སྒྲིག་ཆེན་མོའི་བྱ་སྤྱོད་རྒྱུན་མཐུད་ངང་སྤེལ་བ་
དང་ཆབས་ཅིག་གྲོང་ཁྱེར་གྱི་བཀོད་པ་མངོན་གསལ་
དོད་པོས་ལེགས་སུ་ཕྱིན་ནས་གྲོང་མིའི་ཁུལ་ཆུང་མང་
ཆེ་བའི་ཁོར་ཡུག་མངོན་གསལ་དོད་པོས་ལེགས་སུ་
ཕྱིན་ཡོད། འོན་ཀྱང་ཁུལ་ཆུང་ཁག་གཅིག་ལ་ད་
དུང་རླངས་འཁོར་གང་བྱུང་དུ་འཇོག་པ་དང་།
གད་སྙིགས་གང་བྱུང་དུ་དབྱུག་པ། སྤྱི་པའི་སྒྲིག་
བཀོད་ལ་གཏོར་སྐྱོན་གཏོང་བ་སོགས་ཀྱི་ཚུལ་མིན་བྱ་
སྤྱོད་སྔར་བཞིན་གནས་ཡོད། ཉེ་ཆར། གསར་
འགོད་པ་གྲོང་ཁྱེར་ཤེས་དཔལ་གཞུང་དོན་ཁང་གི་
ལས་དོན་མི་སྣ་དང་མཉམ་དུ་ཉི་དྲོས་གླིང་ཁུལ་ཆུང་
དུ་སྐྱོད་སྐབས་ཚུལ་མིན་གྱི་སྣང་ཚུལ་མང་པོ་ཡོད་པ་
མཐོང་བྱུང་།

ཁུལ་ཆུང་ནང་དུ་སྐྱོད་སྐབས། གསར་
འགོད་པས་སྡེ་ཁུལ་ནང་དུ་ཡོད་པའི་རིག་གནས་གྱང་
གི་དྲིལ་བསྒྲགས་ནང་དོན་གྱི་ཡི་གེ་ཆ་མི་ཚང་བ་དང་
ཟགས་པ། ས་འོག་ཆུ་འགྲོའི་ཁྲོན་པ་གཉིས་ལ་
ཁེབས་གཅོད་མེད་པ་དང་མི་བགྲོད་ལམ་གྱི་ལམ་ངོས་
སྙོམས་པོ་མེད་པ། གྲོང་མི་ཁག་གཅིག་གིས་སྤྱི་པའི་
ས་ཁོངས་སུ་ཟས་ལྷག་སྐམ་པས་སྤྱི་པའི་ས་ཁོངས་ཀྱི་
གཙང་སྦྲར་ཤུགས་རྐྱེན་ངན་པ་བཟོ་བ། ཚོང་ཁང་
གཉིས་ཀྱིས་ལམ་ཧམ་བཟུང་བྱས་ཏེ་ཚོང་གཉེར་བྱས་
པས་གྲོང་མིའི་འགྲོ་སྐྱོད་ལ་ཤུཊ་རྐྱེན་ཐེབས་པ།
ཁུལ་ཆུང་ནང་རིགས་དབྱེའི་གད་སྙིགས་བླུགས་སྒམ་
བཀོད་སྒྲིག་ཚད་ལྡན་མེད་པ་དང་། གད་སྙིགས་
བླུག་སྣོད་འགྲམ་དུ་གད་སྙིགས་སྤུངས་ཀྱང་གཙང་
སེལ་བྱས་མེད་པ། མེ་ཟོན་བགྲོད་ལམ་དུ་རླངས་
འཁོར་འཇོག་མི་ཆོག་པའི་བྱང་བུར་ཆག་སྐྱོན་བྱུང་
བ། སྤྱི་པའི་བརྡ་ཁྱབ་སྤྱིར་ན་ཚོས་གཞི་ལོག་པ་
དང་། ཟཊ་པ། དུས་ཐོག་ཏུ་གསར་བརྗེས་བྱས་
མེད་པ། ཚོང་ལས་ཀྱི་བརྡ་ཁྱབ་ལའང་ཆག་སྐྱོན་
ཤོར་བ་བཅས་དང་། སྔོ་ལྗང་ཁུལ་དུ་རླངས་འཁོར་
གང་བྱུང་བཞག་པ། དངོས་པོ་ཛ་ཛོར་སྤུངས་

པ། བེད་མེད་གློག་ཤིང་དུས་ཐོག་ཏུ་གཙང་སེལ་མ་
ཐུབ་པ། དཀྱོག་མཚམས་ལམ་གྱི་མཐོང་ཤེལ་ཆག་
པ། ལམ་སྒྲོན་ལ་ཆག་སྐྱོན་ཤོར་བ་བཅས་རེད།

མཛེས་སྡུག་དང་འཆམ་མཐུན་གྱི་སྡོད་གནས་
ཁོར་ཡུག་ནི་གྲོང་མི་མི་རེ་ངོ་རེ་དང་འབྲེལ་བ་དམ་
ཟབ་ཡོད། སྡེ་ལས་ཞབས་ཞུའི་ཁེ་ལས་ཀྱིས་ལས་
འགན་མི་སྒྲུབ་པ་དང་དོན་ཐོག་ཏུ་མི་འཁྱོལ་བ་དང་
ཆབས་ཅིག་གྲོང་མི་ཁག་གཅིག་གི་ཚུལ་མིན་བྱ་སྤྱོད་
ཀྱིས་ཀྱང་ཤེས་དཔལ་གྲོང་ཁྱེར་ལ་བཀག་རྒྱ་བཟོ་ཡི་
ཡོད་པ་རེད། གནད་དོན་དམར་རྗེན་དུ་འདོན་པ་
ནི་དམིགས་ཡུལ་མིན་ལ་ཚུལ་མིན་གྱི་བྱེད་སྤྱོད་ལ་
བཀག་འགོག་བྱས་ནས་སྡེ་ཁུལ་དེ་བས་མཛེས་སྡུག་
ལྡན་པ་དང་དེ་བས་ཡ་རབས་ལྡན་པ་བྱ་རྒྱུ་ནི་
དམིགས་ཡུལ་ཡིན། གསར་འགོད་པས་ཁུལ་ཆུང་གི་
ཚུལ་མིན་སྣང་ཚུལ་མུ་མཐུད་དམར་རྗེན་དུ་བཏོན་
ནས་ཟུར་བསྟན་ལེབ་མཐོང་དང་ཚད་འཛིན་ཞན་ཆ་
བཙལ་ནས་ཤེས་དཔལ་གྲོང་ཁྱེར་གཏོད་པའི་ལས་
དོན་གྱི་གསང་མ་ལུས་པ་དང་མུན་ཁུལ་མེད་པའི་
འགན་ལེན་བྱ་རྒྱུ་ཡིན་པ་རེད།

（བྱང་ཆོས་དང་བསྟན་རྡོར་གྱིས་སྒྱུར་ཞུས་བྱས）

ཉི་དྲོས་གླིང་ཁུལ་ཆུང་གི་ཚུལ་མིན་བྱ་སྤྱོད་དམར་རྗེན་དུ་བཏོན་པ།
ཐེར་འདོན་སྟེགས་བུ།
ཤེས་དཔལ་འཛུགས་སྐྱོང་།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། ཟླ་2ཚེས་26
ཉིན། གསར་འགོད་པར་གྲོང་ཁྱེར་གནམ་གཤིས་
ལས་ཁུངས་ནས་ཤེས་རྟོགས་བྱུང་བར། གཟའ་འཁོར་
གོང་མའི་ཚེས་22ནས་ཚེས་24ཉིན་བར་རང་གྲོང་གི་
བྱང་རྒྱུད་དང་ཤར་རྒྱུད་ཀྱི་ས་བབ་མཐོ་བའི་ས་ཁུལ་དུ
（འདམ་གཞུང་རྫོང་དབུ་མ་ཐང་ཤང）གངས་ཆེན་མོ་
བབས་ནས་རིམ་རྩིས་བྱས་ན་གངས་བབས་ཚད་ཧའོ་སྨི་
7.7ཟིན་ཡོད་པ་རེད། གཟའ་འཁོར་དེར་ས་གནས་
ཁག་ཏུ་ལྷགས་པ་ཆེན་པོ་རྒྱག་པའི་གནམ་གཤིས་མངོན་
གསལ་དོད་ཅིང་། སྙེ་མོ་རྫོང་དང་། འདམ་གཞུང་
རྫོང་། ཆུ་ཤུར་རྫོང་སོགས་སུ་ལྷགས་པ་ཆེན་པོ་རྒྱག་
པའི་ཉིན་གྲངས་2ནས་6བར་ཡོད་པ་རེད། གཟའ་
འཁོར་དེར་ཆར་ཆུ་བབས་ཚད་དེ་རྒྱུན་གཏན་གྱི་དུས་
མཚུངས་དང་བསྡུར་ན་འདམ་གཞུང་རྫོང་དང་ཆུ་ཤུར་
རྫོང་ལ་ཅུང་མང་བ་དང་དེ་བྱིངས་སུ་ཆར་ཆུ་འབབ་
ཉུང་བའམ་ཡང་ན་ཆར་ཆུ་འབབ་མེད། གཟའ་
འཁོར་དེའི་ཆ་སྙོམས་དྲོད་ཚད་དེ་རྒྱུན་གཏན་གྱི་དུས་
མཚུངས་དང་བསྡུར་ན་ལྷ་ས་དང་། འདམ་གཞུང་
རྫོང་། མལ་གྲོ་གུང་དཀར་རྫོང་བཅས་ཀྱི་དྲོད་ཚད་ཧྲེ་
ཧྲི་ཏུའུ་1ནས་2བར་མཐོ་རུ་ཕྱིན་པ་དང་དེ་བྱིངས་ཀྱི་ས་
གནས་ཀྱི་དྲོད་ཚད་རྒྱུན་གཏན་ལྟར་ཡིན་པ་རེད།

གྲོང་ཁྱེར་གནམ་གཤིས་ལས་ཁུངས་ཀྱིས་ངོ་སྤྲོད་
བྱས་པར་གཞིགས་ན། སྔོན་དཔག་བྱས་ན་གཟའ་
འཁོར་འདིར་རང་གྲོང་དུ་གནམ་དྭངས་པ་ནས་སྤྲིན་པ་
མང་པོ་འཁོར་བའི་གནམ་གཤིས་དང་ལྷགས་པ་ཆེན་པོ་
ཡང ་ ཡང ་ རྒྱག ་ པའི ་ གནམ ་ གཤིས ་ བསྟན ་ རྒྱུ ་
རེད། གཟའ་འཁོར་འདིའི་ནང་དུ་ཡར་ཀླུང་གཙང་

པོ་རྒྱུག་ཁུལ་དུ་ཕྱི་དྲོ་ལྷགས་པ་རིམ་པ་5ཡས་མས་རྒྱག་
རྒྱུ་དང་། ས་བབ་མཐོ་བའི་ས་ཁུལ་དུ་ལྷགས་པ་རིམ་
པ་8ནས་9བར་རྒྱག་རྒྱུ་རེད། གནམ་གཤིས་གཙོ་བོ་
ནི། གཟའ་ཟླ་བ་ནས་གཟའ་ལྷག་པའི་བར། རང་
གྲོང་དུ་གནམ་དྭངས་པ་ནས་རིམ་བཞིན་སྤྲིན་པ་མང་པོ་
འཁོར་རྒྱུ་དང་། བྱང་རྒྱུད་དང་ཤར་རྒྱུད་ཀྱི་ས་བབ་
མཐོ་བའི་ས་ཆ་ཁ་ཤས་ལ་ཁ་ཐོར་རང་བཞིན་གྱི་གངས་
ཆུང་བ་འབབ་རྒྱུ། གཟའ་ཕུར་བུའི་ཉིན་ནས་གཟའ་
པ་སངས་བར། རྫོང（ཆུས）ཁག་ཏུ་སྤྲིན་པ་ཉུང་བ་
ནས་རིམ་བཞིན་མང་དུ་འགྲོ་རྒྱུ། གཟའ་སྤེན་པ་ནས་
གཟའ་ཉི་མའི་བར། ས་ཆ་སོ་སོར་གནམ་དྭངས་པ་
ནས་སྤྲིན་པ་མང་པོ་འཁོར་རྒྱུ་རེད། གྲོང་ཁྱེར་གནམ་
གཤིས་ལས་ཁུངས་ཀྱིས་གཟའ་འཁོར་འདིའི་ནང་
ལྷགས་པའི་མྱུར་ཚད་ཅུང་ཆེ་བས་ལྷགས་པ་ཆེན་པོས་
གློག་དང་འཕྲིན་གཏོང་སོགས་སྒྲིག་བཀོད་ལ་གནོད་
འཚེའི་ཤུགས་རྐྱེན་མི་ཐེབས་པའི་སྔོན་འགོག་བྱེད་
དགོས་པ་དང་། གཙང་པོ་རྒྱུག་ཁུལ་དུ་ཕྱི་དྲོ་བྱེ་མ་
དང་ཐལ་རྡུལ་འཕྱུར་བའི་གནམ་གཤིས་བསྟན་ནས་
མཁའ་འགྲུལ་སྐྱེལ་འདྲེན་ལ་ཤུགས་རྐྱེན་ངན་པ་བཟོ་རྒྱུ་
རེད། གཟའ་འཁོར་འདིར་ཆར་ཆུ་ཅུང་ཉུང་བ་
དང་། ལྷགས་པ་དང་སྐམ་ཤས་ཆེ་བས་ནགས་ཚལ་
དང་རྩྭ་ཐང་གི་མེ་འགོག་དང་དེ་བཞིན་གྲོང་ཁྱེར་གྱི་མེ་
སྤྱོད་བདེ་འཇགས་ལས་དོན་ལ་མུ་མཐུད་ཤུགས་སྣོན་
རྒྱག་དགོས། གཞན་ཡང་ཤར་རྒྱུད་དང་བྱང་རྒྱུད་ཀྱི་
ས་བབ་མཐོ་བའི་ས་ཁུལ་གྱིས་སྔར་བཞིན་གཞུང་ལམ་
འགྲིམ་འགྲུལ་བདེ་འཇགས་ལས་དོན་ཡག་པོ་བསྒྲུབ་
རྒྱུའི་གྲོས་འགོ་བཏོན་ཡོད་པ་རེད།
（བུ་ཆུང་དང་ནོར་བུ་ཆོས་སྒྲོན་གྱིས་སྒྱུར་ཞུས་བྱས）

གཟའ་འཁོར་འདིར་རང་གྲོང་དུ་ལྷགས་པ་ཆེན་
པོ་རྒྱག་པའི་གནམ་གཤིས་བསྟན་རྒྱུ་ཡིན་པ།

གནོད་འཚེའི་ཤུགས་རྐྱེན་མི་ཐེབས་པའི་སྔོན་འགོག་བྱེད་དགོས།

（པར་ངོས་དང་པོར་མཐུད）ལྗོངས་བརྟན་ལྷིང་སྲུང་
སྐྱོང་བཀོད་འདོམས་པུའི་ལས་ཀའི་བཀོད་སྒྲིག་གཞིར་
བཟུང་། འཕེལ་རྒྱས་དང་བདེ་འཇགས་ལ་སྤྱི་
འདོམས་དེ་བས་ཡག་པོ་བྱས་ནས་གཞི་རིམ་ལ་དེ་བས་
ལེགས་པའི་སྒོ་ནས་དམ་འཛིན་ཡག་པོ་བྱེད་པ་
དང་། ལྷོད་གཡེང་གི་བསམ་བློ་མཐའ་གཅིག་ཏུ་ཁྱད་
བསད་བྱེད་པ། ཕྱི་ཚུལ་གྱི་བྱ་བ་མི་སྒྲུབ་པ་བཅས་
བྱས་ཏེ་ཐོག་མཐའ་བར་གསུམ་དུ་སེམས་ཁྲལ་བྱེད་
པའི་འགན་འཁྲིའི་བསམ་པ་དང་། བྱ་བ་ཐམས་ཅད་
ལ་སེམས་ནང་གདེང་ཚོད་ཡོད་པའི་བྱ་སྤྱོད་ཀྱི་ཐོག་
ནས་བརྟན་ལྷིང་སྲུང་སྐྱོང་གི་བྱེད་ཐབས་ཁག་དོན་
འཁྱོལ་ཞིབ་ཚགས་བྱས་ནས་རྒྱལ་ཡོངས་ཀྱི་ཚོགས་འདུ་
གཉིས་རྒྱལ་ཁའི་ངང་འཚོག་རྒྱུར་ཞི་མཐུན་བརྟན་ལྷིང་
གི་སྤྱི་ཚོགས་ཁོར་ཡུག་ཅིག་གཏོད་དགོས་པའི་ནན་
གསུངས་གནང་བ་རེད།

གྲོང་ཨུད་ཀྱི་ཧྲུའུ་ཅི་གཞོན་པ་དང་གྲོང་སྤྱི་ཝང་
ཆང་གིས་ཚོགས་འདུ་གཙོ་སྐྱོང་གནང་བ་རེད། གྲོང་
ཁྱེར་གྱི་འགོ་ཁྲིད་ཀྲའོ་ཧུའེ་ཉན་དང་། དབྱི་ཡུན་
ཅེ། ཀྲང་ཁྲུན་དབྱང་། སྐལ་བཟང་ཚེ་བརྟན།
པ་སངས་རྡོ་རྗེ་བཅས་ཞུགས་ཡོད་པ་རེད།

ཤའོ་ཡིའུ་ཚའེ་ཡིས་རྒྱལ་ཡོངས་ཀྱི་ཚོགས་འདུ་
གཉིས་རིང་གི་བརྟན་ལྷིང་སྲུང་སྐྱོང་དང་བདེ་སྲུང་
ལས་དོན་ཡག་པོ་བསྒྲུབ་རྒྱུ་ནི་མིག་སྔའི་གྲོང་ཁྱེར་
ཡོངས་ཀྱི་ཆབ་སྲིད་ཀྱི་ལས་འགན་གལ་ཆེན་ཞིག་
རེད། ཚང་མས་གནད་འགག་ལ་དམ་འཛིན་བྱེད་
དགོས་པ་སྟེ། ཆབ་སྲིད་ཀྱི་ཚུགས་གནས་སྔར་བས་
མཐོ་རུ་བཏང་སྟེ་ཉེན་བརྡ་རྒྱུན་གཏོང་དང་དོགས་
ཟོན་རྒྱུན་འཁྱོངས། བསམ་བློ་དང་བྱ་སྤྱོད་རང་སྐྱོང་
ལྗོངས་ཏང་ཨུད་ཀྱི་ལས་དོན་བཀོད་སྒྲིག་དང་ཧྲུའུ་ཅི་
ཝང་ཅུན་ཀྲེང་གི་མཛུབ་སྟོན་བླང་བྱའི་ཐོག་གཅིག་
གྱུར་ཡོང་བ། ནན་སྐྱོང་དང་དོན་འཁྱོལ་ལ་དམ་
འཛིན་བཅས་བྱས་ཏེ་གྲོང་ཁྱེར་ཡོངས་ཀྱི་སྤྱི་ཚོགས་
ཁྱོན ་ཡོངས ་རྒྱུན ་མཐུད ་དང ་ ། མཐུན ་སྦྱོར།
བརྟན་ལྷིང ་བཅས ་ཡོང ་བའི ་འགན ་ལེན ་བྱེད ་
དགོས། ནུས་ཤུགས་ཡོད་རྒུས་སྔོན་འགོག་དང་ཚོད་
འཛིན་ལ་དམ་འཛིན་བྱེད་དགོས་པ་སྟེ། སྤྱི་ཡོངས་ཀྱི་
རྒྱལ་ཁབ་བདེ་འཇགས་ལྟ་བ་བརྟན་པོར་འཛུགས་པ་
དང་། དབྱེ་ཞིབ་དང་ཞིབ་འཇུག་བརྡར་གཅོད་ལ་
ཤུགས་སྣོན་རྒྱག་པ། འཕྲལ་སྡོམ་ནང་སྦྱོང་ལ་ཤུགས་
སྣོན་རྒྱག་པ། འགག་རྩའི་ལྷུ་ཚིགས་ལ་དམིགས་པ་
དང་། ཁྱབ་ཁོངས་གལ་ཆེན་ལ་དམ་པོར་དམིགས་
པ། གཙོ་གནད་ལས་དོན་ལ་དམ་འཛིན་ཏན་ཏིག་
བཅས་བྱས་ཏེ་འཕྱུགས་པ་གཏན་ནས་མེད་པའི་བྱ་
ཐབས་ཀྱི་ཐོག་ནས་གནས་ཚུལ་གཅིག་ཀྱང་མི་ལྷག་
པའི་ཉེན་ཁ་སྔོན་འགོག་བྱེད་དགོས། ས་ཁོངས་ཧྲིལ་

པོར་མངོན་མེད་རྐྱེན་ངན་གྱི་ཞིབ་བཤེར་བྱེད་དགོས་
པ་སྟེ། ལས་རིགས་དོ་དམ་བྱེད་པར་ངེས་པར་དུ་
བདེ་འཇགས་ལ་དོ་དམ་དང་། ལས་སྒོ་དོ་དམ་བྱེད་
པར་ངེས་པར་དུ་བདེ་འཇགས་ལ་དོ་དམ། ཐོན་སྐྱེད་
གཉེར་སྐྱོང་དོ་དམ་བྱེད་པར་ངེས་པར་དུ་བདེ་
འཇགས་ལ་དོ་དམ་བྱ་རྒྱུ་མཐའ་འཁྱོངས་བྱས་ཏེ།
གློག་རྫས་རླངས་འཁོར་དང་། གཤེར་གྱུར་རླངས་
པ། གཞུང་ལམ་འགྲིམ་འགྲུལ། གཏེར་རིའི་ཐོན་
སྐྱེད། འཛུགས་སྐྲུན་མཛེས་བཟོ་སོགས་ཁྱབ་ཁོངས་
གཙོ་བོར་དམིགས་ཏེ། ལས་ཀའི་བྱེད་ཐབས་དངོས་
ལ་བརྟེན་ནས་ཐོན་སྐྱེད་བདེ་འཇགས་སྐོར་གྱི་གྲོང་
ཨུད་ཀྱི་ལས་དོན་བཀོད་སྒྲིག་ཁག་དོན་འཁྱོལ་ཡག་པོ་
བྱས་ཏེ་ནུས་ཤུགས་ཡོད་རྒུས་སྤྱི་པའི་བདེ་འཇགས་
འགན་ལེན་བྱེད་དགོས། བཅའ་ཁྲིམས་དང་ཁྲིམས་
སྲོལ་ལྟར་དང་གནས་ལུགས་ལ་གཞིགས་ནས་ཡིག་སྐུར་
ངོ་བཅར་གྱི་མངོན་མེད་རྐྱེན་ངན་རྩད་ཞིབ་དང་
འདུམ་འགྲིག་བྱེད་པ་དང་། འགལ་བ་དང་རྩོད་གཞི་
གཞི་རིམ་དུ་འདུམ་འགྲིག་བྱེད་པ་དང་། འགོ་འབུས་
དུས་ནས་འདུམ་འགྲིག་བྱེད་དགོས། ཁྱོན་ཡོངས་
ནས་འགན་འཁྲི་ནན་འགེལ་བྱེད་དགོས་པ་སྟེ། རྫོང
（ཆུས）ཁག་གིས་གཏོགས་ཁོངས་ཀྱི་འགན་འཁྲི་ཡག་
པོ་འཁུར་བ་དང་རིམ་ཁག་ཏང་ཨུད（ཏང་ཙུའུ）ཀྱི་
ཧྲུའུ་ཅི་ངོ་མས་བཀོད་སྒྲིག་དང་། རང་ཉིད་ངོ་མས་
བཀོད་སྒྲིག རང་ཉིད་ངོ་མས་ལྟ་སྐུལ། རང་ཉིད་
ངོ་མས་ཞིབ་བཤེར། རང་ཉིད་ངོ་མས་དོན་འཁྱོལ་
བཅས་བྱེད་དགོས། རིམ་ཁག་འགན་གཙང་ལེན་
མཁན་གྱི་འགོ་ཁྲིད་ལས་བྱེད་པས་གཞི་རིམ་ལས་བྱེད་
པ་དང་མཉམ་དུ་བསམ་བློ་གཏོང་བ་དང་། མཉམ་
དུ ་སྐྱོད་པ། མཉམ་དུ ་སྒྲུབ་པ ་བཅས་བྱེད་པ ་
དང་། མཉམ་དུ་གནད་དོན་ཤེས་རྟོགས་དང་།
གནད་དོན་ལ་ཞིབ་འཇུག གནད་དོན་ཐག་གཅོད་
བཅས་བྱེད་པ་དང་ལྷག་པར་དུ་གཞི་རིམ་གྱི་བརྟན་
ལྷིང་འཕེལ་རྒྱས་ཀྱི་ལས་དོན་ཁག་ལ་ཐབས་དང་ཇུས་
འདོན་པ་དང་། རྣམ་གྲངས་དོན་འཁྱོལ་དང་རྣམ་
གྲངས་འཛུགས་སྐྲུན་ལ་སྐུལ་འདེད་བཏང་ནས་གྲོང་
ཁྱེར་ཡོངས་ཀྱི་དཔལ་འབྱོར་དང་སྤྱི་ཚོགས་འཕེལ་རྒྱས་
ལ་ནུས་ཤུགས་ཡོད་རྒུས་ཞབས་འདེགས་ཞུ་དགོས་ཞེས་
གསུངས་པ་རེད།

ཚོགས་འདུ་དེ་བརྙན་ལམ་ཚོགས་འདུའི་རྣམ་
པའི་ཐོག་ནས་འཚོགས་ཤིང་། རྫོང（ཆུས）དང་།
བྱེད་ནུས་གླིང་ཁུལ། གྲོང་ཁྱེར་ཁོངས་གཏོགས་
དགོན་སྡེ་དོ་དམ་ཨུ་ལྷན། བརྟན་ལྷིང་སྲུང་སྐྱོང་
ཁོངས་གཏོགས་ཚན་པ་བཅས་ཀྱི་འགན་འཁུར་བློ་
མཐུན་གཙོ་བོ་ཚོགས་འདུར་ཞུགས་ཡོད་པ་རེད།

（བུ་ཆུང་གིས་སྒྱུར་ཞུས་བྱས）

ཤའོ་ཡིའུ་ཚའེ་ཡིས་བརྟན་ལྷིང་སྲུང་སྐྱོང་གི་བྱེད་ཐབས་ཁག་དོན་འཁྱོལ་ཞིབ་ཚགས་
བྱས་ནས་རྒྱལ་ཡོངས་ཀྱི་ཚོགས་འདུ་གཉིས་རྒྱལ་ཁའི་ངང་འཚོག་རྒྱུར་ཞི་མཐུན་
བརྟན་ལྷིང་གི་སྤྱི་ཚོགས་ཁོར་ཡུག་ཅིག་གཏོད་དགོས་པའི་ནན་གསུངས་གནང་བ།

（པར་ངོས་དང་པོར་མཐུད）ཁྲལ་སློག་དུས་
འགྱངས་སྒོར་དུང་ཕྱུར་24.4ཟིན་ཡོད་པ་རེད།

2023ལོར་ལྷ་ས་གྲོང་ཁྱེར་ཁྲལ་དོན་ཁོངས་
གཏོགས་ཀྱིས་དོན་ཆེན་བཞིར་དམིགས་པ་དང་།
འཛུགས་གཏོད་བཞིར་ཤུགས་རྒྱག་པ། གདོང་
དམག་བདུན་ཡག་པོ་བྱེད་པ་བཅས་ལ་དམིགས་ནས་
རང་འགུལ་ངང་ཁྲལ་བསྡུའི་འགན་ནུས་འདོན་སྤེལ་
བྱ་རྒྱུ་དེ་གྲོང་ཁྱེར་ཡོངས་ཀྱི་དཔལ་འབྱོར་སྤུས་ཚད་
མཐོན་པོའི་ངང་འཕེལ་རྒྱས་གཏོང་བའི་ཁྱོན་ཡོངས་
ནང་ཁྱབ་པར་བྱས་ཏེ་ཏང་འཛུགས་སྐྱོང་གིས་ཁྲལ་
བསྡུའི་ལས་དོན་ལ་སྣེ་ཁྲིད་བྱེད་པ་དང་། དམངས་
ཀྱི་ཆེད་དུ་ཁྲལ་བསྡུ་བ། སྒྱུར་བཅོས་ལ་བརྟེན་ནས་
ཁྲལ་བསྡུའི་ལས་དོན་སྟོབས་ཆེར་གཏོང་བ། ཤེས་
ལྡན་མི་སྣར་བརྟེན་ནས་ཁྲལ་བསྡུའི་ལས་དོན་འཕེལ་
རྒྱས་གཏོང་བ། རིག་གནས་ལ་བརྟེན་ནས་ཁྲལ་
བསྡུའི་ལས་དོན་འཛུགས་པ་བཅས་ཀྱི་རིམ་སྤོར་བྱས་

ཐོག་ལས་དོན་ཁག་ལ་གྲུབ་འབྲས་གསར་པ་ཐོབ་རྒྱུར་
སྐུལ་འདེད་བཏང་ཡོད། 2024ལོར་ལྷ་ས་གྲོང་
ཁྱེར་ཁྲལ་དོན་ཁོངས་གཏོགས་ཀྱིས་ཆབ་སྲིད་ཀྱི་ངེས་
གནས་གཏན་འཁེལ་བྱེད་པ་དང་། ལྟེ་བའི་གྲོང་
ཁྱེར་གྱི་ཚུགས་གནས་མཐོ་རུ་གཏོང་བ། དུས་བབ་
ལ་ངོས་འཛིན་གསལ་པོ་བཅས་བྱས་ཏེ་རྒྱལ་ཁབ་ཁྲལ་
དོན་སྤྱི་ཁྱབ་ཅུས་ཏང་ཨུད་དང་། རང་སྐྱོང་ལྗོངས་
ཁྲལ་དོན་ཅུས་ཏང་ཨུད། ལྷ་ས་གྲོང་ཨུད་དང་གྲོང་
ཁྱེར་སྲིད་གཞུང་བཅས་ཀྱི་ཐབས་ཇུས་བཀོད་སྒྲིག་ལ་
དམ་པོར་དམིགས་ནས་རྒྱལ་ཡོངས་དང་ལྗོངས་
ཡོངས་ཀྱི་ཁྲལ་དོན་ལས་དོན་ཚོགས་འདུ་དང་གྲོང་
ཨུད་ཀྱི་དཔལ་འབྱོར་ལས་དོན་ཚོགས་འདུའི་
དགོངས་དོན་ལག་བསྟར་གཏིང་ཟབ་བྱེད་པ་
དང་། དཔྱ་ཁྲལ་ལྔ་གཏིང་ཟབ་ཏུ་གཏོང་བའི་ལོའི་
དམིགས་ཚད་ལ་བརྟེན་ནས་ཆབ་སྲིད་འཛུགས་སྐྱོང་
གི་སྤྱི་འདོམས་ལ་ཤུགས་སྣོན་རྒྱག་པ་དང་། འགན་

འཁྲི་གཙོ་བོར་གཞི་ཚུགས་པ། གཙོ་འགན་འཁུར་
མཁན་ལ་དམིགས་པ། སྒྱུར་བཅོས་གསར་གཏོད་ལ་
སྒུལ་ཤུགས་བསྣན་པ། རྨང་གཞི་བརྟན་དུ་བཏང་
ནས་སྤུས་ཚད་དང་ཕན་འབྲས་ཆེ་རུ་གཏོང་བ།
རིག་གནས་ཀྱི་འབྲེལ་བ་ཟབ་ཏུ་བཏང་ནས་རྣམ་པ་
གཏོད་རྒྱུ་བཅས་མཐའ་འཁྱོངས་བྱེད་པ། གཞུང་
འཁྱོངས་གསར་གཏོད་དང་ཁྲལ་དོན་སྒྱུར་བཅོས་ཀྱི་
མདུན་གྲལ་དུ་བརྟན་པོར་ལངས་རྒྱུ་མཐའ་འཁྱོངས་
བྱེད་པ། ཤེས་ལྡན་པ་གསོ་སྐྱོང་དང་ཁྲལ་དོན་ཤེས་
ལྡན་མི་སྣའི་མཐོ་ས་གཏོད་རྒྱུ་མཐའ་འཁྱོངས་བྱེད་
པ། བརྩེ་སེམས་ཟབ་མོས་ཞབས་འདེགས་ཞུ་བ་
དང་ཚོང་གཉེར་ཁོར་ཡུག་རྩེ་གྲ་གཏོད་རྒྱུ་མཐའ་
འཁྱོངས་བཅས་བྱས་ནས་ཀྲུང་གོའི་ལུགས་ཀྱི་དེང་
རབས་ཅན་གྱི་ལྷ་སའི་ཁྲལ་དོན་ལག་ལེན་ལ་ནུས་
ཤུགས་ཡོད་རྒུས་སྐུལ་འདེད་གཏོང་རྒྱུ་ཡིན་པ་རེད།

（བྱང་ཆུབ་ཆོས་སྒྲོན་གྱིས་སྒྱུར་ཞུས་བྱས）

ན་ནིང་རང་གྲོང་དུ་རིམ་རྩིས་བྱས་ན་གསར་དུ་འཕར་བའི་ཁྲལ་རིན་གཉིས་གཅོག་དང་
ཁྲལ་སློག་དུས་འགྱངས་སྒོར་དུང་ཕྱུར་24.4ཟིན་པ།

（པར་ངོས་དང་པོར་མཐུད）ས་གནས་ཁག་གིས་
གྲོང་ཁྱེར་ལྟེ་བར་བྱས་པའི་ས་ཁང་བདག་ཁོངས་ཀྱི་མ་
དངུལ་བསྡུ་སྒྲིལ་གྱི་མཐུན་སྦྱོར་ལམ་སྲོལ་མགྱོགས་
མྱུར་བཙུགས་ཏེ་མ་དངུལ་བསྡུ་སྒྲིལ་ལ་རྒྱབ་སྐྱོར་བྱེད་
ཆོག་པའི་ས་ཁང་བདག་ཁོངས་རྣམ་གྲངས་ཀྱི་མིང་ཐོ་
བཏོན་ནས་སྲིད་འཛིན་ས་ཁོངས་དེ་གའི་ཚོང་ལས་
དངུལ་ཁང་ལ་ཁྱབ་གདལ་བཏང་ནས་ས་ཁང་བདག་
ཁོངས་རྣམ་གྲངས་དང་ཁེ་ལས་ཀྱི་ལུགས་མཐུན་མ་
དངུལ་བསྡུ་སྒྲིལ་གྱི་དགོས་མཁོ་བསྐངས་ཡོད་པ་
རེད། མིང་ཐོ་མགྱོགས་མྱུར་དོན་འཁྱོལ་དང་ཕན་

འབྲས་ཐོན་པ་དང་ཆབས་ཅིག་ས་ཁང་བདག་ཁོངས་
ཁེ་ལས་ཀྱི་མ་དངུལ་མི་འདང་བའི་གནད་དོན་ནུས་
ལྡན་ངང་ཞི་ལྷོད་དུ་ཕྱིན་ཏེ་རྣམ་གྲངས་གསར་སྤེལ་
འཛུགས་སྐྲུན་ལ་རྒྱབ་སྐྱོར་ཐུབ་ནས་ས་ཁང་བདག་
ཁོངས་ཀྱི་ཁྲོམ་ར་བརྟན་པོ་དང་སྐྱོན་བྲལ་ངང་འཕེལ་
རྒྱས་འགྲོ་རྒྱུར་སྐུལ་མ་ཐེབས་རྒྱུ་རེད།

ཤེས་རྟོགས་བྱུང་བར་གཞིགས་ན། ལྷ་ས་
གྲོང་ཁྱེར་གྱི་ས་ཁང་བདག་ཁོངས་ཀྱི་མ་དངུལ་བསྡུ་
སྒྲིལ་རྣམ་གྲངས་ཁག་དང་པོའི་མིང་ཐོ་7ཡོད་པ་དེ་
2023ལོའི་ལོ་མཇུག་གོང་ཁོངས་གཏོགས་ཁུལ་གྱི་

ཚོང་ལས་དངུལ་ཁང་ཁག་ལ་ཁྱབ་གདལ་བཏང་
ཡོད། རང་ལྗོངས་ཀྱི་གྲོང་ཁྱེར（ས་གནས）ཁག་གི་
ས་ཁང་བདག་ཁོངས་ཀྱི་མ་དངུལ་བསྡུ་སྒྲིལ་གྱི་མཐུན་
སྦྱོར་ལམ་སྲོལ་གྱིས་རྣམ་གྲངས་ཀྱི་མ་དངུལ་བསྡུ་སྒྲིལ་
གྱི་དགོས་མཁོར་གཞིགས་ནས་གཅིག་གྱུར་ཐུབ་
རིགས་གཅིག་གྱུར་དང་ཁྱབ་གདལ་ཐུབ་རིགས་ཁྱབ་
གདལ་བཏང་སྟེ་མ་དངུལ་བསྡུ་སྒྲིལ་རྣམ་གྲངས་ཀྱི་
མིང་ཐོ་ཁྱབ་གདལ་གྱི་ལས་དོན་གང་མགྱོགས་ལེགས་
སྒྲུབ་བྱ་རྒྱུ་ཡིན་པ་རེད།

（བྱང་ཆུབ་ཆོས་སྒྲོན་གྱིས་སྒྱུར་ཞུས་བྱས）

རང་གྲོང་གིས་ས་ཁང་བདག་ཁོངས་ཀྱི་མ་དངུལ་བསྡུ་སྒྲིལ་རྣམ་གྲངས་ཀྱི་མིང་ཐོ་བདུན་གཏན་
འཁེལ་བྱས་པ་དང་མ་དངུལ་བསྡུ་སྒྲིལ་གྱི་དགོས་མཁོ་སྒོར་དུང་ཕྱུར་5.75ཟིན་པ།

（པར་ངོས་གཉིས་པར་མཐུད）རི། གྲོང་ཚོ།
གྲོང་མི་བཅས་ཀྱི་གནས་ཚུལ་བཅས་ལ་རྒྱུས་མངའ་
ཡོད་པའི་ལེགས་ཆ་འདོན་སྤེལ་གང་ལེགས་བྱས་ནས་
ལྕགས་དྲ་སྲུང་སྐྱོང་དང་ཉམས་གསོ་བྱས་ཡོད། ཆུ་
ཤུར་གྲོང་རྡལ་ཏང་ཨུད་ཀྱི་ཧྲུའུ་ཅི་གཞོན་པ་དང་ཀྲེན་
ཀྲང་བློ་བཟང་དར་རྒྱས་ཀྱིས་ང་ཚོས་ཁོངས་གཏོགས་
ཁུལ་གྱི་ལྷོ་བྱང་རི་བོའི་སྔོ་འགྱུར་ལས་གྲྭའི་རྣམ་གྲངས་
ལ་རྒྱུན་རྣམ་ཅན་གྱི་དོ་དམ་བྱས་ནས་བྱེད་ཐབས་སྣ་
མང་མཉམ་སྤྱོད་ཀྱིས་ཕྱུགས་བཀག་རྩྭ་གསོའི་ལས་
དོན་ཡག་པོ་བསྒྲུབས་ཏེ་འབྲོག་པའི་ཚོགས་ཆུང་
བཙུགས་ནས་དུས་བཀག་དང་དུས་ངེས་མེད་ངང་རི་
སྐོར་རྒྱག་གི་ཡོད་ལ་ལྕགས་དྲར་ཉམས་གསོ་ཡང་བྱེད་
ཀྱི་ཡོད་པས་ད་ཆ་ལྕགས་དྲ་རྨིད་600ཙམ་ཉམས་
གསོ་བྱས་ཟིན་ཞེས་བཤད།

ཕྱུགས་བཀག་རྩྭ་གསོ་ནི་ནགས་བཟོའི་སྤུས་
ཚད་དང་ཕན་འབྲས་སྲུང་སྐྱོང་བྱེད་པའི་གལ་ཆེའི་བྱ་
ཐབས་ཤིག་ཡིན་ལ། མི་དང་རང་བྱུང་ཁམས་ཞི་
མཐུན་མཉམ་གནས་ལ་སྐུལ་འདེད་གཏོང་བའི་ཞིབ་
ཕྲའི་ལག་ལེན་ཞིག་ཀྱང་ཡིན། ཆུ་ཤུར་གྲོང་རྡལ་ནི་
ཆུ་ཤུར་རྫོང་གི་ཕྱུགས་བཀག་རྩྭ་གསོའི་ཁུལ་གཙོ་བོ་
ཡིན་ཞིང་། ཕྱུགས་བཀག་རྩྭ་གསོའི་རྒྱ་ཁྱོན་མུའུ་ཁྲི་

3ཙམ་ཟིན་གྱི་ཡོད། འདི་ལོ་ནས་བཟུང་། ཆུ་
ཤུར་རྫོང་ཆུ་ཤུར་གྲོང་རྡལ་གྱིས་ཕྱུགས་བཀག་རྩྭ་
གསོའི་ལས་དོན་ལ་ཚད་མཐོའི་མཐོང་ཆེན་བྱས་པ་
དང་། གྲོང་ཚོ་ཁག་དང་ཚན་པ་ཁག་གིས་ལས་དོན་
བཀོད་སྒྲིག་དོན་འཁྱོལ་ནན་ཏན་བྱས་ནས་མཉམ་
ལས་བྱས་པ་དང་། གཞོགས་འདེགས་དམ་ཟབ་
བྱས་པ། དཀའ་ངལ་ཁྱད་བསད་བཅས་བྱས་པས་
ཕྱུགས་བཀག་རྩྭ་གསོའི་ལས་དོན་ལ་སྐུལ་འདེད་
གཏོང་བའི་ཐད་ངོ་བོའི་རང་བཞིན་གྱི་འཕེལ་རྒྱས་
བྱུང་ཡོད།

བློ་བཟང་དར་རྒྱས་ཀྱིས་ལྷ་ས་གྲོང་ཁྱེར་གྱི་ལྷོ་
བྱང་རི་བོའི་ཕྱུགས་བཀག་རྩྭ་གསོའི་བཀའ་རྒྱ་བཏོན་
རྗེས། ང་ཚོས་སླར་ཡང་ལས་དོན་བཀོད་སྒྲིག་བྱས་
པ་མ་ཟད། ཕྱུགས་བཀག་རྩྭ་གསོའི་བཀའ་རྒྱ་དེ་
གྲོང་རྡལ（གྲོང་ཚོ）གྱི་གཏན་འབེབས་ནང་བཅུག་པ་
དང་དུས་མཚུངས་དྲིལ་བསྒྲགས་བྱེད་ཤུགས་ཆེ་རུ་
བཏང་ནས་ཁྱིམ་ཚང་ཀུན་གྱིས་ཤེས་རྟོགས་ཐུབ་པར་
བྱས་ཏེ་ལྷ་སའི་ལྷོ་བྱང་རི་བོའི་སྔོ་འགྱུར་ལས་གྲྭའི་
ཕྱུགས་བཀག་རྩྭ་གསོའི་ལས་དོན་དེ་སྤུས་ཚད་ཡོད་
པའི་ཐོག་ནས་ལེགས་སྒྲུབ་ཐུབ་རྒྱུར་འགན་ལེན་བྱས་
ཡོད་ཅེས་བཤད།

ཕྱིས་འབྱུང་། ཆུ་ཤུར་གྲོང་རྡལ་གྱིས་ལྷོ་བྱང་
རི་བོའི་སྔོ་འགྱུར་ལས་གྲྭའི་དོ་དམ་དང་སྲུང་སྐྱོང་གི་
དགོས་མཁོ་དང་མུ་མཐུད་ཟུང་འབྲེལ་བྱས་ནས་
ཁོངས་གཏོགས་ཀྱི་འགན་འཁྲི་ནན་དུ་གཏོང་བ་
དང་། དོ་དམ་གྱི་ལམ་སྲོལ་གསར་གཏོད་བྱེད་
པ། བྱེད་སྟངས་ལེགས་སུ་གཏོང་བ་བཅས་བྱས་ཏེ་
དྲིལ་བསྒྲགས་ཁྲིད་སྟོན་དང་། སྲིད་ཇུས་ཀྱི་སྐུལ་
འདེད། དོ་དམ་ལ་ཤུགས་སྣོན། ལས་ཞུགས་
འགན་ལེན་ལ་ཤུགས་སྣོན། ཕྱོགས་སྒྱུར་འཕེལ་རྒྱས་
ལ་སྐུལ་འདེད་གཏོང་བ་སོགས་ཀྱི་བྱ་ཐབས་ཕྱོགས་
བསྡུས་ཐོག་སྤྱོད་རྒྱུ་དང་། ཕྱུགས་བཀག་རྩྭ་གསོའི་
དོ་དམ་ལ་ཤུགས་སྣོན་བརྒྱབ་སྟེ་ལས་གྲྭ་ལག་བསྟར་
དང་དུས་མཇུག་གི་དོ་དམ་དང་སྲུང་སྐྱོང་ཐད་ཆ་རྐྱེན་
བཟང་པོ་ཧུར་ཐག་བསྐྲུན་ནས་ཕྱུགས་རིགས་དོ་དམ་
ཚད་ལྡན་དང་། ལྷོ་བྱང་རི་བོའི་སྔོ་འགྱུར་ལས་དོན་
ལ་སྐུལ་འདེད་གཏོང་བ། ནགས་བཟོའི་སྤུས་ཚད་
རྒྱུན་ཆད་མེད་པར་གོང་མཐོར་གཏོང་བ་བཅས་སྤུས་
ཚད་མཐོན་པོའི་ཐོག་ནས་ལྷོ་བྱང་རི་བོའི་སྔོ་འགྱུར་
ལས་གྲྭ་དང་འབྱུང་ཁམས་ཤེས་དཔལ་འཛུགས་སྐྱོང་
ལ་སྐུལ་འདེད་གཏོང་རྒྱུ་ཡིན་པ་རེད།

（བྱང་ཆུབ་ཆོས་སྒྲོན་གྱིས་སྒྱུར་ཞུས་བྱས）

ཕྱུགས་བཀག་རྩྭ་གསོའི་ལས་དོན་ལ་དམ་འཛིན་ནན་པོ་བྱས་ནས་སྔོ་འགྱུར་གྱི་གྲུབ་འབྲས་སྲ་བརྟན་དུ་བཏང་བ།


